
GOUVÈNÈ CUOMO ANONSE KE YO AJOUTE NAN BIDJÈ EGZEKITIF ANE FISKAL 
2021 AN NOUVO MEZI POU AMELYORE SEKIRITE TRAVAYÈ OTOWOUT YO  

  
Mezi a ap aplike Lwa SLOW a ki enpoze pi gwo penalite pou aksyon vyolan kont 
travayè otowout yo, enspektè veyikil ak motè yo ak anketè transpòtè woutye yo  

  
  
Gouvènè Andrew M. Cuomo te anonse jodi a ke Bidjè Egzekitif Ane Fiskal 2021 an gen 
ladan yon nouvo mezi pou aplike Lwa Ralanti ak Fè Atansyon ak Travayè Otowout ak 
Pyeton (Slow Down and Look Out for Highway Workers and Pedestrians Act, SLOW 
Act) 2020 an, ke yo konnen tou tankou Lwa SLOW a. Mezi sa a enpoze pi gwo penalite 
kriminèl pou aksyon vyolan kont travayè otowout yo epi li te ogmante mezi sekirite yo 
pou pyeton ak siklis yo.  
  
"Travayè otowout yo gen yon djòb ki di, souvan yo oblije travay nan tanperati sevè epi 
anba sikonstans ki di pou kenbe wout ak pon nou yo an bon eta, epi nou bezwen fè tout 
sa ki nan pouvwa nou pou kenbe yo an sekirite sou teren an", Gouvènè Cuomo te 
deklare. "Avèk Lwa SLOW a, New York ap reprime zak vyolan oswa neglijan kont 
travayè otowout yo, nan pwoteje sekirite pèsonèl yo ak wout nou yo."  
  
Nan dènye ane yo, te genyen yon ogmantasyon nan kantite atak sou travayè otowout 
yo ak entwizyon kondiktè ke yo rapòte nan zòn travay ke Depatman Transpò Eta New 
York (New York State Department of Transportation) la etabli yo. Yo te rapòte plis pase 
900 entwizyon ak ensidan sou vyolans kont travayè otowout yo nan senk dènye ane yo 
nan zòn travay sa yo.  
  
Anba Lwa SLOW a, yon aksyon vyolan kont travayè otowout yo, enspektè veyikil ak 
motè ak anketè transpò woutye yo tap yon atak nan dezyèm degre, ki se yon krim Klas 
D. Aktyèlman se yon atak nan 3yèm degre, sa ki se yon Deli Klas A.  
  
Lwa a kreye tou nouvo krim "menase yon travayè otowout" lè yon moun 
entansyonèlman plase oswa tante plase yon travayè otowout nan laperèz pou lanmò 
oswa blesi fizik. Sa tap yon krim Klas E.  
  
Otè ki kondane pou agresyon yo nan premye, 2yèm oswa 3yèm degre kont yon travayè 
otowout, oswa menase nan premye, 2yèm oswa 3yèm degre kont yon travayè otowout, 
pral fè fas ak sispansyon imedya lisans chofè yo pou yon peryòd sis mwa - tout nouvo 
penalite anba pwopozisyon sa a.   
  
Anplis de sa, Lwa a kreye nouvo krim "entwizyon nan yon zòn travay aktif", kidonk 
okenn chofè pa dwe antre nan yon zòn travay aktif amwenske yon moun ki responsab 



pou kontwole sikilasyon oswa aparèy ki pou kontwole sikilasyon an ba li enstriksyon 
pou li fè sa. Vyolasyon an tap konstitye yon deli Klas B ke yo ap pini ak yon 
kontravansyon 250-500 dola ak/oswa jiska 3 mwa nan prizon.  
  
Lwa SLOW a bay enstriksyon tou ak Komite sou Sekirite Sikilasyon Gouvnè 
(Governor's Traffic Safety Committee) a - an konsiltasyon avèk ajans, otorite, ak fòs 
aplikasyon lalwa lokal ki apwopriye yo - pou konsevwa ak aplike pwogram pwomosyon 
ak sansibilizasyon pou redwi enkisyon yo, ensidans yo, ak amelyore sekirite nan zòn 
travay yo. Li amelyore tou sekirite pyeton nan ogmante kontravansyon pou chofè yo ki 
lakòz blesi pou pyeton oswa siklis yo paske yo pa pran prekosyon ki nesesè. Yo 
ogmante kontravansyon pou blesi fizik yo lakòz anba sikonstans sa yo soti 500 dola 
aktyèlman pou rive nan 1,000 dola. Yo ogmante kontravansyon pou blesi fizik grav yo 
lakòz anba sikonstans sa yo soti 750 dola aktyèlman pou rive nan 1,500 dola.  
  
Anplis de sa, Lwa a klarifye responsabilite yon sitwayen pou deplase machin li an soti 
nan fli sikilasyon an si li enplike nan yon aksidan minè, sa ki pèmèt yon pi gran kantite 
sekouris ki ta kapab retire veyikil ak debri yo soti sou wout la.  

